
Почитувани колеги пратеници,
Дами и господа,

Членовите на МПК РМ-ЕУ изминатиот период, во рамките на редовните активности редовно се произнесуваа за главните прашања од процесот на европските интeграции на Република Македонија, односно гледaно од бриселска перспектива, даваа свое мислење во врска со процесот на ширењето на европската идеја во рамките на Европската унија.
За време на нашите средби дискутиравме за прашањата poврзани со проширувањето на ЕУ, либерализацијата на визниот режим, реформите во економијата, сè до темите поврзани со животната средина и развојот на патната инфраструктура.


Освртот кон споменатите и други прашања за кои расправавме е од особено значење, бидејќи тие сега се дополнети со зачинот на парламентарната димензија, која е неизоставен дел на секој демократски субјект. Од друга страна, пак не е занемарливо значењето на процесите, кои се одвиваaт парлалено со нашите тематски дискусии.
Имено, изминатите месеци, покрај сите конструктивни дебати, не помало е значењето на релациите кои се воспоставија меѓу парламентарците од Република Македонија и Европската унија. Репрезентите на политичките партии поврзувајќи се хоризонтално преку политичките групи во кои членуваат или на друг начин преку ваквите форуми, каков што е МПК, верувам дека даваат значаен влог во насока на подобро согледување на нашите партикуларни специфичности, што пак, е од огромна корист во насока на остварување на нашиот заеднички интерес. Исто така, освен на овој начин, во рамките на МПК, дополнителен инпут во насока на зацврстување на парламентарните врски меѓу македонскиот и европскиот парламент се остварува и во рамките на drugiте тела во македонскиот законодавен дом, какви што се Комисијата за европски прашања, Комисијата за надворешна политика, како и Националниот совет за европски интеграции. Освен споменатото, во контекст на нашата меѓусебна соработка, особено e значаен  фактот што пратеничка делегација на Собранието на Република Македонија редовно присуствува на заседанијата на Европскиот pарламент независно дали како конкретна точка на дневен ред се теми поврзани со интеграцијата на Република Македонија во Европската унија. Од друга страна, задоволни сме што и нашиот парламент е посетуван од претставници на iнституциите на Европската унија. Накратко, мислам дека на овој начин преку прифаќање на политиката на перманентно зајакнување на нашата меѓусебна соработка на политичко ниво:

· успеавме да им дадеме нов квалитет на европските интеграции ,
· потврдивме дека Европскиот парламент продолжува да биде најголемиот лобист на политиката на отворени врати на Европската унија i
· покажавме дека постои искреност од двете страни да се решавааат прашањата поврзани со европските интеграции.
Почитувани колеги,

Одличните политички односи меѓу двата парламента, треба да продолжиме да ги надградуваме. Во оваа фаза е многу важно во рамките на МПК да продолжиме да ги јакнеме политичките контакти, но и да отвoраме можности за натамошно зацврстување на соработката меѓу Mакедонскиот parlament и Eвропскиот парламент и на административно ниво.

Личностите, кои како институционална меморија се системот  кој стои позади сите овие настани кои заеднички ги организираме, се исто така значаен сегмент.

Сервисирањето на потребите на администрацијата, инвестирањето во натамошниот развој на нивната пракса, знаење и контакти има значајено влијание и врз процесот на нашето политичко деjstvuvawe.
Оттаму и освртот кон постојните можности за соработка на административно ниво меѓу двата парламента, како и отворање нови можности во таа насока е исклучително значајна тема, бидејќи на тој начин ќе постигнеме повеќе позитивни ефекти. Имено:
1. Ќе се стесни просторот за носење несоодветни одлуки поврзани со процесот на европските интеграции од страна на двата парламента;

2. Ќе дадеме свој влог во насока на натамошно остручување на дебатата за европските интеграции i
3. Со сета почит кон тешките политички прашања, извесно е дека ќе влијаеме во насока на релативизација и на политичката тензичност, која прирдоно си ја носат овие процеси.

Почитувани колеги,

Односите mеѓу Mакедонскиот и Eвропскиот парламент имаат континуиран позитивен развој.

Собранието на Република Македонија го цени придонесот на нашите европски колеги во афирмацијата и зацрвстувањето на европската идеја за чие остварување заеднички работиме.

Поздравувајќи го таквото ниво на соработка е особено важно да се обидеме уште повеќе истата да ја развиваме и на политичко и на административно ниво. 

Собранието на РМ од своја страна има потреба уште повеќе да ги искористи досега понудените можности од страна на Европската унија, а особено во рамките на проектите од TAIEX програмата. Европскиот парламент, пак верувам дека ќе продолжи со засилениот интерес во однос на процесот zа проширувањето на Европската унија.

Единствено на тој начин преку поздравување на позитивните примери и преку отворање нови можности за наша соработка знам дека ќе придонесеме уште повеќе да се зацрвсти процесот на европските интеграции на Република Македонија.

Благодарам.

